
Яе паведамляе БелТА, 
Аляксандр Лукашэнка 
даручыў ураду на працягу 
першага паўгоддзя значна 
прасунуцца па лагістыцы 
ў пастаўцы нафты з Вене-
суэлы. Даслоўна ён сказаў: 
“Мы павінны выйсці на дас-
таўку нафты ў Беларусь тру-
баправодным транспартам. 
Мы не будзем прыпыняцца 
на палове шляху. Як бы ні 
было складана, мы павінны 
перапрацоўваць нафту ў 
Навапалоцку і Мазыры і 
пастаўляць яе трубапра-
водным транспартам”.

Трэба  зазначыць,  што  ўжо 
сёлета з Венесуэлы ў Беларусь 
трэба  паставіць  максімальную 
колькасць  нафты  —  4  мільёны 
тон. А ў будучым годзе ёсць пла­
ны  выйсці  на  10  мільёнаў  тон. 
Як  лічыць  беларускі  прэзідэнт, 
“гэта першая ступень незалеж­

насці:  “Мы  павінны  гэта  здзей­
сніць, чаго б нам гэта ні кашта­
вала.  Пра  любое  адступленне 
ад  гэтых  лічбаў  мне  павінны 
абгрунтавана дакладваць”.

Мы  ўжо  неаднойчы  пісалі 
на  тэму  энергетычнай  неза­

лежнасці Беларусі,  і ўсе нашы 
эксперты  сыходзіліся  ў  ад­
ным  —  аб  гэтым  трэба  было 
думаць  як  мінімум  10  гадоў 
назад.  Цяпер  жа,  як  кажуць, 
“позна піць баржомі, калі ныр­
кі  адвалілісь”.  Хоць,  канечне, 
ніколі не позна нешта змяніць. 
Нават кардынальна.

Але  што  нас  чакае  ў  гэтым 
канкрэтным выпадку?

Вядомы  палітолаг  Валер 
Карбалевіч лічыць, што вары­
янт  “Адэса­Броды”  стане  для 
нас  больш­менш  актуальным 
толькі ў 2012 годзе: “Менавіта 
тады  Расія  пабудуе  нафтапра­
вод  БТС­2,  які  будзе  прапам­
поўваць  расійскую  нафту  са 
Смаленскай вобласці ў краіны 
Балтыі. Тым самым вызваліцца 
трубаправод Адэса­Броды, па 
якім сёння ідзе менавіта расій­
ская нафта”.

Жыхары  прыбярэжных 
раёнаў Магілёва бліжэйшыя 
два  дні  правядуць  у  тры­
возе.  Спецыялісты  прагна­
зуюць,  што  ўзровень  вады 
ў  Дняпры  падымецца  да 
шасці  метраў.  Рэпартаж  з 
прыбярэжнай вуліцы Завад­
ской.

На  Дняпры  —  крыгаход. 
Чорная  дняпроўская  вада 
акрамя  лёду  нясе  змытае  з 
берагоў  смецце,  галлё  ды 
сухастой.  Відовішча  паводкі 
заварожвае.  Жыхарам  пры­
бярэжных  дамоў  з  вуліцы 
Завадской,  аднак,  не  да  ві­
довішчаў. У іх свой клопат.

“Я  тут  толькі  пяць  гадоў 
жыву,  але  такой  паводкі 
яшчэ  не  бачыў.  Баімся,  ка­
нечне. Яшчэ паўметра, і вада 
зойдзе  ў  агароды.  Падвалы, 
відаць,  затопіць.  Нечакана 
гэта.  Снег  хутка  сышоў,  а 
вады ўсё болей і болей. Лёд 
пайшоў такі вялікі. Стараем­
ся  з  падвалаў  дастаць  усе 
свае запасы”, — кажа жыхар 
Мікалай.

Суседзі  спадара  Міка­
лая талакой звозяць далей 
ад  ракі  нарыхтаванае  ўво­
сень  тарфяное  ўгнаенне. 
Спяшаюцца.  Пагутарыць 
пра  паводку  пагадзілася 
гаспадыня.  Усё  жыццё  яна 
пражыла  на  Папенцы  — 
так  раней  называлі  Завад­
скую вуліцу:

“Дужа гаруем. Самае неп­
рыемнае,  што  казала  “стра­
хаўшчыца”.  Я  запыталася  ў 
яе:  “Вы  мне  кампенсацыю 
выплаціце?” А яна мне кажа, 
што  не:  “У  вас  павінна  быць 
застрахавана маёмасць”.

РАДЫЁ СВАБОДА

 SOS!

НАФТАВЫЯ МАРЫ

Заканчэнне на стар. 3

Міністр замежных спраў Сяргей Мартынаў:  “Мы не мо-
жам пакінуць краіну без нафты. І адпаведна мы шукаем нафту 
там, дзе яна ёсць і дзе ў нас ёсць магчымасць доступу да яе і 
камфортныя ўмовы. І вось тут ёсць Венесуэла, з якой гэтыя 
рэчы ўсе адпрацаваны, у тым ліку падчас візіту прэзідэнта.

Наша работа ў Венесуэле па гэтых пытаннях (здабыча на-
фты і газу) не азначае, што мы спрабуем адысці ад свайго на-
туральнага саюзніка, ад свайго асноўнага саюзніка, ад свайго 
прынцыповага саюзніка да важнага стратэгічнага партнёра, 
які размешчаны недзе за трыдзевяць зямель. Мы знаходзімся ў 
сітуацыі, калі, нягледзячы на неаднаразовыя прапановы і зва-
роты з нашага боку аб тым, каб мы атрымалі адэкватны па 
ступені камфортнасці доступ да нафтавых і газавых рэсурсаў 
Расіі — ну, на ўзаемавыгадных, канечне, умовах — мы не просім 
аб дабрачыннасці, але, на жаль, гэтыя просьбы не завяршыліся 
плённым вынікам”.

 ЦЫТАТА Ў НУМАР

Аб энергетычнай незалежнасці трэба было 
думаць як мінімум 10 гадоў назад

Кошту венесуэльскай нафты не ведае ніхто

АЛЕСЬ АНЦІПЕНКА, ФІЛОСАФ. 

“ВЯЛІКДЗЕНЬ — СІМВАЛ ВЯЛІКАЙ ТАЯМНІЦЫ БЕССМЯ-
РОТНАСЦІ”.

— Пра тое, што Вялікдзень набліжаецца, я ўзгадваў ужо не­
калькі  разоў.  Уся  падрыхтоўка  —  фарбаванне  яек,  гатаванне 
ўрачыстага абеду — ляжыць на маёй жонцы, мая роля тут нія­
кая. А што да самога сімвалічнага значэння свята — Уваскрэсен­
ня, то гэта важная тэма. Справа ў тым, што спалучэнне “жыццё 
вечнае”  мае  сваім  сінонімам  слова  “бессмяротнасць”.  Бессмя­
ротнасць — гэта злучэнне чалавека з Богам, яна жыве ўнутры 
чалавека, проста схавана пад некалькімі покрывамі. Ёсць цэлая 
серыя старажытных славянскіх казак, дзе іголка ў качцы, качка 
на нейкім востраве, востраў — у моры і гэтак далей. Дык вось, 
гэтыя казкі якраз на тэму нашай схаванай бессмяротнасці, пра 
тое,  што  дасягнуць  яе  вельмі  складана,  але  магчыма.  У  еўра­
пейскай  традыцыі  гэты  факт  нам  дэманструе  богачалавек  Ісус 
Хрыстос. Гэта вялікі сімвал вечнасці. Гэта па­за межамі нашага 
ўяўлення,  разумення  і  мовы  як  сродку  называння  чагосьці.  І  ў 
гэтым сэнсе вечнасць ёсць вялікай таямніцай.

ЛЯВОН ВОЛЬСКІ, РОК-СПЯВАК: 

“ПАДЧАС ПОСТУ АДМАЎЛЯЮСЯ АД ІНТЭРНЭТА І DVD”.
—  Падчас  посту  раблю  сабе  абмежаванні,  пазбаўляюся  ад 

некаторых  залежнасцей.  Добрыя  нават  самі  намаганні.  На­
прыклад, пакуль было магчыма, мы з сям’ёй не выходзілі ў ін­
тэрнэт.  Потым  пачалася  сур’ёзная  падрыхтоўка  да  адказнага 
канцэрта,  і  прыйшлося  там  прападаць.  Былі  абмежаванні  на 
чырвонае сухое віно, таму што я даволі люблю гэтую справу. 
Тры гаду назад, якраз перад Вялікаднём, я адмовіўся ад мяса 
(апрача птушкі), і дагэтуль так і не пачаў яго есці. Таксама ўжо 
год  мы  не  глядзім  тэлевізар,  а  на  пост  адмовіліся  і  ад  DVD. 
Столькі часу вызваляецца, усе вечары вольныя. Можна раней 
класціся спаць. Не трэба глядзець усю гэтую абсалютна непат­
рэбную нудоту.

ВАДЗІМ ДЗЯМІДЧЫК, НАВУКОВЕЦ КЕМБРЫДЖСКАГА 
ЎНІВЕРСІТЭТА, СЯБАР “ЗГУРТАВАННЯ БЕЛАРУСАЎ У ВЯ-
ЛІКАБРЫТАНІІ”: 

“ГРЭКА-КАТАЛІЦКАЯ ЦАРКВА Ў ЛОНДАНЕ ПРЫРАСТАЕ 
ВЕРНІКАМІ”.

—  Гэта  вельмі  прыгожае  свята  ў  беларускім  Культурна­рэ­
лігійным цэнтры. Спачатку адбываецца служба ва Уніяцкай цар­
кве, пасля — пачастунак. Збіраюцца людзі, якія бліжэй да Бога, 
чым  да  палітыкі,  яны  сапраўдныя  вернікі.  Многія  прыводзяць 
сваіх  дзяцей.  Зараз  робіцца  спроба  адрадзіць  тое,  што  было 
раней.  Запрашаюцца  людзі,  якія  маюць  дачыненне  да  розных 
эмігранцкіх  таварыстваў.  З  новым  айцом  Сяргеем  Стасевічам 
рэлігійнае жыццё ажывілася. Я не хачу сказаць, што айцец Аляк­
сандр Надсан кепска рабіў сваю справу, але з маладой плынню 
маюць месца пазітыўныя моманты. Стасевіч малады сучасны ча­
лавек. На мінулых выхадных на маіх вачах пасля размовы з ай­
цом адна дзяўчына, беларуска, якая пяць гадоў жыла ў Лондане, 
выказала жаданне далучыцца да беларускай царквы.

ІРЫНА ЛОЙ, ТЭОЛАГ, АЎТАРКА І ВЫКАНАЎЦА ЎЛАСНЫХ 
ПЕСЕНЬ: 

“ПЕРАДВЕЛІКОДНЫ ТЫДЗЕНЬ – ЧАС ЗАБЫЦЬ ПРА СЯБЕ”.
— Гэта заўсёды пост і малітва. Напрыклад, зараз я чытаю Ака­

фіст Жарсцям Хрыстовым. І таксама гэты пост удасканалены — 
ён больш моцны: так, калі я дазваляла сабе з’есці шакаладу ці 
яшчэ што, дык толькі не ў гэтыя сем дзён. Таму што калі ты да 
гэтага шэсць тыдняў думаеш пра свае грахі, пра тое, як зрабіць 
сваё жыццё лепшым, адмовіцца ад чагосьці дрэннага, то ў Пе­
радвелікодны тыдзень ужо пра сябе не думаеш. Усе думкі толькі 
пра Хрыста і яго пакуты.

ПАВЕЛ СЕВЯРЫНЕЦ, ПАЛІТЫК: 

“ГАЛОЎНАЕ — УНУТРАНЫ ДУХОЎНЫ НАСТРОЙ”.
— Я, канечне, стараюся вытрымаць цэлы пост. Што да мяса, 

дык гэта цалкам выключана. Тое самае тычыцца яек і малочных 
прадуктаў.  І мне не да тэлевізара — езджу па ўсёй краіне пад­
час агітацыйнай кампаніі, звязанай з мясцовымі выбарамі. Нія­
кіх забавак няма. Але галоўнае — гэта рахунак сумлення за год. 
Для мяне гэты Вялікдзень асабліва важны, бо ён супадае  і для 
праваслаўных,  і  для  каталікоў,  і  для  пратэстантаў,  і  пакаяўся  я 
дванаццаць гадоў таму. Дванаццаць — важная лічба. Мне зараз 
трыццаць тры гады — узрост Хрыста. Таму галоўнае — асабісты 
духоўны настрой. Галоўнае адбываецца ўнутры.

ЯК ВЫ РЫХТУЕЦЕСЯ ДА  
ВЯЛІКАДНЯ?

Хрысціяне пераасэнсавалі Вялікд-
зень у свята Уваскрэсення распятага 
Ісуса Хрыста, якое сталася галоўным 
хрысціянскім святам. Яно мае асаб-
лівы сэнс і сімвалізуе перамогу над 
грахом і смерцю. Першапачаткова 
хрысціянскі Вялікдзень і яўрэйскі 
Песах супадалі па часе. У 325 годзе 
на 1-м Усяленскім Нікейскім царкоў-
ным саборы вырашана было святка-
ваць Вялікдзень у першую нядзелю 
пасля веснавога раўнадзенства і 
поўні, з умовай несупадзення даты з яўрэйскім Песахам. 
У II стагоддзі існавалі два святы, два Вялікадня: адзін — 
у знак смерці Збавіцеля, другі — у гонар Уваскрэсення 
Хрыстовага, ягонага Узнясення (саракавы дзень пасля 
Уваскрэсення) і сашэсця Святога Духа на апосталаў (Пя-
цідзясятніца — пяцідзясяты дзень пасля Уваскрэсення). 
Прытым першы Вялікдзень праводзіўся ў журбе і строгім 
посце. З V стагоддзя Вялікаднём стала звацца толькі свята 
ў гонар Уваскрэсення Хрыстовага. Вялікдзень з’яўляецца 
рухомым святам. Разлічваецца праваслаўнай царквой па 
юліянскім календары, каталіцкай — па грыгарыянскім. У 
залежнасці ад месячнага календара прыпадае на час ад 
4 красавіка да 8 траўня. З’яўляецца дзяржаўным святам 
Рэспублікі Беларусь. (З матэрыялаў Вікіпедыі.)

 ДА ВЕДАМА

Гэта  значыць,  што  на­
званы  трубаправод  для 
нас,  як  мінімум  у  бліжэ­
йшыя  2  гады  (а  будоўля 
заўсёды  цягнецца  больш 
за ўстаноўленыя тэрміны), 
мякка  кажучы,  не  вельмі 
актуальны.

Мала  хто  ведае,  што  ў 
Латвіі  і  Літве  ёсць  два  не 
вельмі загружаныя труба­
праводы, якія маглі б быць 
задзейнічаны  ў  абароне 

нашай  энергетычнай  не­
залежнасці.  Але  пакуль 
пра іх гаворка ўвогуле не 

вядзецца.  І  нават  нейкіх 
намёкаў  у  гэтым  кірунку 
не робіцца.

Што  тычыцца  нафты  з 
Венесуэлы,  то  тут,  як  мы 
раней  і  пісалі,  нашмат 
больш  пытанняў,  чым 
адказаў.  Канечне,  “сябра 
Уга”  можа  і  бясплатна  да­
ваць  нам  нафту  па  нейкіх 
сваіх  меркаваннях,  але  ў 
любым  выпадку  гэта  не 
будзе  доўжыцца  доўга.  У 

згаданай  лацінаамеры­
канскай  краіны  шмат  са­
цыяльных  праблем,  якія 
з  кожным  годам  толькі 
назапашваюцца.  Сябра 
Лукашэнка,  канечне,  сяб­
ра, але…

Ваяваць  за  незалеж­
насць  краіны  —  справа 
святая, аднак яна не можа 
пастаянна  залежаць  ад 
кан’юнктуры  стасункаў 
з  краінай,  якая  гэтую  не­
залежнасць  не  прымае  ў 
прынцыпе.

ВІКТАР АЛЯШКЕВІЧ

Тэма нумара

У Беларусі растуць аб’ёмы залогавай 
маёмасці, якую банкі канфіскуюць у 
прадпрыемстваў і фізічных асоб з-за не-
плацяжоў па крэдытах. Паводле ацэнак 
экспертаў рынку, у 2009 годзе аб’ёмы 
канфіскацый павялічыліся ў два разы 
ў параўнанні з 2008 годам, а ў пачатку 
бягучага года ў параўнанні з пачаткам 
2008-га — прыкладна ў шэсць разоў.

І  такая  сітуацыя,  улічваючы  рост  не­
плацежаздольнасці  прадпрыемстваў  і 
грамадзян  з­за  наступстваў  крызісу,  буд­
зе  ўзмацняцца,  лічыць  Павел  Агеенкаў, 
дырэктар ЗАТ “Белрэалізацыя”, якое спе­
цыялізуецца на продажы залогавай маё­
масці, у тым ліку і арыштаванай. Эксперт 
прагназуе, што да лета прыток залогавай 
маёмасці на продаж істотна павялічыцца.

“Прайдзіцеся па сайтах банкаў, і вы 
ўбачыце, што ў многіх з’явіліся раздзелы 
рэалізацыі залогавай маёмасці, а пералікі 
тавараў істотна пашырыліся”, — раска­
заў П.Агеенкаў “Беларускім навінам”. Пры 
гэтым ён адзначыў, што са снежня аб’ёмы 
маёмасці,  якая  канфіскуецца  за  непла­
цяжы  ў  фізічных  асоб,  павялічваюцца.  У 
першую  чаргу  гэта  дарагія  аўтамабілі, 
што купляліся ў крэдыт.

Банкі канфіскуюць у прадпрыемстваў, 
няздольных разлічыцца па крэдытах, бу­
дынкі,  нерухомасць,  вытворчае  абсталя­
ванне, аўтамабілі. Аднак у пераліку мож­
на  знайсці  і  вельмі  цікавыя  прыклады. 
Так,  адзін  з  банкаў  рэалізуе  кансервава­
ную  капусту,  гарошак,  сокі  ў  трохлітро­
вых  слоіках,  а  другі  —  бройлерных  кур 
I  катэгорыі  па  цане  5325  рублёў,  апарат 

для  прыгатавання  кавы  коштам  500  до­
лараў,  лімузіны.  Адзін  з  банкаў  прадае 
1­пакаёвую кватэру на вуліцы Палявой у 
Мінску за 138 млн рублёў, канфіскаваную, 
відавочна, за неплацяжы па крэдыце.

Асноўная  частка  канфіскаванай  зало­
гавай  маёмасці  —  нерухомасць  і  тэхніка. 
І  знайсці  пакупнікоў  на  гэтае  дабро  не 
надта  проста.  “Найбольш  ліквідным  тава­
рам з’яўляецца аўтатранспарт, — гаворы­
ць  П.Агеенкаў.  —  Яго  параўнальна  лёгка 
канфіскаваць у былога ўладальніка і пера­
везці да новага ўласніка ці ў арганізацыю, 
якая  займаецца  рэалізацыяй.  Таксама 
даволі лёгка ацаніць рэальны кошт транс­
парта. Горш абстаяць справы з вытворчым 
абсталяваннем, асабліва з яго перавозкай. 
Нярэдка  бывае,  што  станкі  ўманціраваны 
ў бетонную падлогу, і абсталяванне нельга 
перавезці, не разбурыўшы будынак. Суст­
ракаюцца  станкі  для  вытворчасці  вельмі 
спецыфічнай прадукцыі, якая ні ў каго не 
карыстаецца попытам”.

Складаней за ўсё пазбаўляцца ад хар­
човых  тавараў.  На  прадукты  харчавання 
трэба  атрымліваць  сертыфікаты  якасці, 
шукаць  памяшканні  для  захоўвання  са 
спецыфічнымі  ўмовамі  (тэмпература, 

вільготнасць  і  г.д.).  Акрамя  таго,  могуць 
прыціскаць  тэрміны  рэалізацыі.  “Да  таго 
ж  узнікае  пытанне:  каму  патрэбна  такая 
прадукцыя, калі сам вытворца не змог яе 
рэалізаваць, каб пагасіць крэдыт? Патрэб­
ны  дадатковыя  маркетынгавыя  інстру­
менты,  каб  вывучыць  рынак  і  прывабіць 
пакупніка. А гэта дадатковыя выдаткі”, — 
гаворыць дырэктар “Белрэалізацыі”.

Калі тавар доўга не прадаецца, ён уцэ­
ньваецца.  Банк  у  гэтым  выпадку  выму­
шаны ісці на ўбыткі, каб атрымаць хаця б 
частку сродкаў. У мінулым годзе ў краінах 
Балтыі, якія сур’ёзна пацярпелі ад крызісу, 
банкі прадавалі залогавую маёмасць даўж­
нікоў  у  некалькі  разоў  танней,  гаворыць 
П.Агеенкаў:  “Напрыклад,  у  Літве  машыну 
БМВ 2000 года можна было купіць за 2 ты­
сячы долараў. У выніку танныя “бэушныя” 
аўто  скупілі  немцы”.  У  Беларусі,  паводле 
яго слоў, пакуль да гэтага не дайшло, ад­
нак канкурэнцыя на гэтым рынку абваст­
рылася, прапанаванне перавышае попыт.

“На першы план выходзіць пакупнік, які 
можа заплаціць “жывыя” грошы за тавар, 
— адзначыў эксперт. — У дакрызісныя 
часы сітуацыя была процілеглая: банкі, 
якія мелі ліквідны тавар, маглі ўстанаўлі-
ваць на яго сваю цану і дастаткова хутка 
прадаваць, выбіраючы “зручнага” пакуп-
ніка. На мой погляд, лепш атрымаць за 
тавар хоць нейкія грошы, чым захоўваць 
іх у “замарожаным” выглядзе, нягледзячы 
на панесеныя ўбыткі ад рэалізацыі”.

Эксперт прагназуе, што рынак залога­
вай  маёмасці  павінен  ажывіць  Дэкрэт  № 
3  ад  1  сакавіка  “Аб  некаторых  пытаннях 
залогу  маёмасці”.  На  думку  Агеенкава, 
згаданы  дакумент  спрашчае  працэдуры, 
звязаныя з ацэнкай і рэалізацыяй залога­
вай маёмасці, што ў сваю чаргу дазволіць 
паменшыць  колькасць  “дрэнных”  даўгоў 
і  праблемных  актываў  і,  як  вынік,  азда­
равіць эканоміку дзяржавы.

ДЗМІТРЫЙ ЯРМАК, Naviny.by

І КАПУСТА ТАКСАМА

Заканчэнне.  
Пачатак на стар. 1

Залогавая маёмасць — рухомая ці 
нерухомая маёмасць пазычальніка, 
якая перадаецца крэдытнай аргані-
зацыі ў залог з мэтай забеспячэння 
крэдыту. У выпадку невяртання крэ-
дыту пазычальнікам, правы на маё-
масць, перададзеную ў залог, пера-
ходзяць да залогатрымальніка, гэта 
значыць да банка.

 ДАВЕДКА

НАФТАВЫЯ МАРЫ

Што абяцае нам “сябра” Чавес?

І капуста можа быць ратаваннем для 
неплацельшчыкаў



4 31.03.10-6.04.10 г.

Днямі быў здзейснены 
чарговы “прарыў” у бела-
руска-кітайскіх адносінах. 
Па выніках візіту ў Мінск 
намесніка старшыні 
КНР Сі Цзіньпіна было 
аб’яўлена аб падпісанні 
шэрагу кантрактаў. Акра-
мя таго, гаворка ідзе пра 
мільярдную пазыку Кітая 
Беларусі.

Пасля  прыходу  да  ўлады 
Аляксандра  Лукашэнкі  паміж 
Мінскам і Пекінам усталявалі­
ся  знешне  трывалыя  сувязі. 
Гэтаму  не  перашкодзілі  нават 
некаторыя  дыпламатычныя 
праколы.  Так,  гадоў  10  таму 
чарговага  высокапастаўле­
нага  госця  з  Кітая  Лукашэнка 
прывітаў  словамі:  “Вы  хоть  и 
азиат,  но  настоящий  европе­
ец”.  Збіраўся  зрабіць  камплі­
мент,  а  атрымалася  аплявуха. 
Аднак далікатны чалавек з Ус­
ходу зрабіў выгляд, што нічога 
не заўважыў.

Кіраўнік  Беларусі  неадна­
разова  падкрэсліваў,  што,  на 
ягоную  думку,  менавіта  кітай­
ская эканамічная мадэль най­
больш  пасуе  нашай  краіне. 
Пра  палітычную  гаворка  не 
вялася, аднак відавочна, што і 
яна Лукашэнку таксама сімпа­
тычная.

Раз­пораз  Лукашэнка 
наведваў  Кітай.  Візіцёры  з 
Пекіна  таксама  рэгулярна 
заязджалі  ў  Мінск.  Аднак, 
нягледзячы  на  шматлікія 
прапановы з боку Лукашэнкі 
зрабіць  Беларусь  кітайскім 
фарпостам  у  Еўропе,  ніякіх 
асаблівых  зрухаў  у  гэтай 

справе  не  было.  Больш  за 
тое,  бізнэсоўцы  з  Паднябес­
най  не  надта  ахвотна  інвес­
ціравалі  свае  грошы  ў  нашу 
краіну.  Прычыну  неяк  пат­
лумачыў  кітайскі  амбасадар: 
маўляў,  у  Беларусі  не  вельмі 
спрыяльная  атмасфера  для 
прадпрымальніцтва.

Калі  ўжо  пра  хібы  інвесты­
цыйнай  прывабнасці  нашай 
дзяржавы адкрыта загаварылі 
кітайскія  дыпламаты,  то,  зда­
ецца,  сітуацыя  зусім  дрэнная. 
І,  напэўна,  нават  эканамічная 
лібералізацыя,  абвешчаная 
беларускімі  ўладамі,  не  надта 
змяніла  становішча.  Кітайскія 
грошы  па­ранейшаму  больш 
ахвотна  ідуць  у  “варожую” 

Амерыку, чым у “сяброўскую” 
Беларусь.

Хаця  трошкі  перападае  і 
нашым  уладам.  Так,  Сі  Цзінь­
пін  заявіў,  што  КНР  гатова  на 
льготных  умовах  пазычыць 
Беларусі  1  мільярд  долараў. 
Але ж  і  тут хітрыя кітайцы за­
хавалі  ўласны  інтарэс:  гэты 
крэдыт  будзе  прызначаны 
для  закупкі  кітайскіх  тавараў 
нашай  краінай.  Такім  чынам 
афіцыйны  Пекін  падтрымае 
сваіх вытворцаў, а Мінск толь­
кі  павялічыць  знешнюю  запа­
зычанасць.

Да  таго  ж  Беларусь  можа 
пазбавіцца  смачных  кавалкаў 
маёмасці:  зараз  вядзецца  га­
ворка  пра  набыццё  кітайцамі 

буйного  пакета  акцый  “Бела­
рускалія”.

Па сутнасці, атрымліваецца 
калі не гульня ў адныя вароты, 
то гульня з відавочнай перава­
гай  Кітая.  Чаму  так?  Адказаў 
можа быць шмат. Але мы зася­
родзімся  на  адным  кітайскім 
уроку, які “вучань” Лукашэнка 
не засвоіў.

Агульнавядома,  што  Сі 
Цзіньпін  з’яўляецца  меркава­
ным пераемнікам цяперашня­
га  кіраўніка  КНР  Ху  Цзіньтаа. 
Плануецца,  што  замена  ад­
будзецца  ў  2012  годзе.  Хаця, 
здаецца, таварыш Ху мог бы  і 
далей  весці  Кітай  да  светлай 
будучыні.  На  чале  краіны  ён 
знаходзіцца  толькі  7  год  — 
значна  менш,  чым  цяперашні 
правадыр  Беларусі.  Аднак  Ху 
ў адрозненне ад Лу не лічыць 
сябе  адзіным  і  непаўторным 
і  рыхтуецца  саступіць  найвы­
шэйшую пасаду свайму намес­
ніку.

Верагодна, ратацыя на ўсіх 
узроўнях  з’яўляецца  абавяз­
ковай  умовай  руху  наперад. 
Бо калі кіраўнік краіны занад­
та  доўга  затрымліваецца  ў 
сваім  крэсле,  гэта  звычайна 
заканчваецца  дрэнна:  у  леп­
шым выпадку — стагнацыяй і 
застоем, у горшым — … Таму 
Лукашэнку  не  зашкодзіла  б 
прыглядзецца  да  кітайскага 
досведу  і  з  гэтага  боку.  Тым 
больш  што  наперадзе  выба­
ры  —  цудоўная  магчымасць, 
каб, не губляючы твару, адыс­
ці ўбок.

ВАЛЯНЦІН СЫЧ

Парадоксы жыцця

КІТАЙСКІ ЎРОК

Гэты спіс сёння з’яўляецца самай вялі­
кай таямніцай ваенных злачынстваў СССР 
у дачыненні да польскіх ваеннапалонных 
афіцэраў.  Аб  яго  існаванні  дакладна  не 
вядома, аднак існуюць ускосныя сведчан­
ні аб яго рэальнасці. У прыватнасці, ёсць 
падобны  спіс  польскіх  афіцэраў  і  членаў 
іх сем’яў, якія былі рэпрэсаваны на тэры­
торыі Заходняй Украіны.

Вядома, што па ініцыятыве Уладзіміра 
Пуціна ФСБ занялася пошукамі дакумен­
таў.  Пуцін  хоча  перадаць  спісы  рэпрэса­
ваных  палякаў  Дональду  Туску  падчас 

урачыстасцей, што маюць адбыцца ў Ка­
тыні 7 красавіка.

Імёны  расстраляных  на  тэрыторыі 
Украіны  ваеннапалонных  сталі  вядомы 
на  пачатку  90­х  гадоў.  Тады  з’явіўся  так 
званы  «ўкраінскі  катынскі  спіс»  —  акты 

НКУС аб расстрэле палякаў на тэрыторыі 
Заходняй Украіны. Ён змяшчае 3435 про­
звішчаў.

Калі  іх  адняць  ад  агульнай  колькасці 
забітых  на  тэрыторыі  Беларусі  і  Украіны 
(7305 чалавек), то можна меркаваць, што 
ў  Беларусі  было  расстраляна  3870  паля­
каў. Мяркуецца, што большасць з іх былі 
знішчаны  ў  Курапатах,  аднак  дакладных 
звестак аб гэтым няма.

Калі  «беларускі  спіс»  усё  ж  знойдзец­
ца, ён зможа часткова праліць святло на 
яшчэ  адну  трагічную  старонку  гісторыі 
Беларусі.  Можна  не  сумнявацца,  што  ся­
род расстраляных вясной 1940 года поль­
скіх афіцэраў і членаў іх сем’яў было шмат 
беларусаў.

АП, ПАВОДЛЕ WYBORCZA.PL

Расійскія спецслужбы шукаюць у сваіх 
архівах спіс польскіх афіцэраў і прад-
стаўнікоў іх сем’яў, якія былі забіты на 
тэрыторыі Беларусі вясной 1940 года.

ФСБ ШУКАЕ «БЕЛАРУСКІ КАТЫНСКІ СПІС»

Кітай заўсёды сыходзіў са сваіх інтарэсаў

Нядаўна вадзіцелі і кандук-
тары грамадскага транспарта 
былі пазбаўлены права на 
бясплатны праезд. Іх пры-
мусілі здаць пасведчанні з 
укладышамі кантралёраў, 
якія давалі людзям магчы-
масць на бясплатны праезд, 
права на праверку праязных 
дакументаў і выпіску штрафаў 
пры наяўнасці квітанцый.

У сталічных парках прайшлі 
сходы, падчас якіх быў зачыта­
ны  ліст  ад  КУП  “Мінсктранс”, 
дзе  гаварылася  пра  адмену 
бясплатнага  праезду.  Праўда, 
азнаёміцца  з  гэтым  дакумен­
там  работнікам  так  і  не  давя­
лося,  а  пасведчанні  прыйш­
лося  здаць  пад  пагрозай 
пазбаўлення  прэмій.  Зараз  у 
вадзіцеляў  грамадскіх  транс­
партных  сродкаў  засталася 
толькі  магнітная  картка,  якая 
дазваляе ім праход у дэпо.

Дарэчы,  у  “прафесійнай” 
газеце транспартнікаў  “Транс­
партнік  сталіцы”  дагэтуль 
няма  ніякай  інфармацыі  па 
згаданым  пытанні  з  камента­
рыямі  кіраўнікоў  прадпры­
емства, а ўсе тэлефанаванні на 
“гарачую лінію” “Мінсктранса” 
таксама засталіся без адказаў.

ХОЧАШ ЕЗДЗІЦЬ  
БЯСПЛАТНА — ШТРАФУЙ

Кіраўніцтва  транспартных 
дэпо  вырашыла,  што  тыя, 
хто  хоча  аднавіць  сваё  пра­
ва  карыстацца  бясплатным 
праездам,  павінны  штомесяц 
адпрацоўваць  свой  вольны 
ад  працы  дзень  у  якасці  рэві­
зора і выпісваць пэўную коль­

касць  штрафных  квітанцый. 
Пры  тым,  што  генеральны 
дырэктар  КУП  “Мінсктранс” 
Лявонцій Папянок, як піша га­
зета  “Транспартнік  сталіцы”, 
зазначыў,  што  “ніякага  пры­
мусу работнікаў да рэалізацыі 
штрафных квітанцый і талонаў 
у філіялах не павінна быць”.

Як расказалі вадзіцелі трам­
вайнага  парка,  іх  кіраўніцтва 
дасць  магчымасць  працаваць 
у якасці рэвізораў за права ад­
наўлення  бясплатнага  праез­

ду не ўсім жадаючым, а толькі 
150  вадзіцелям  трамваяў,  так 
што  зараз  у  парку  праводзіц­
ца сапраўдны кастынг, пры гэ­
тым крытэрыі адбору вядомы 
толькі кіраўніцтву.

Між іншым, у самім “Мінскт­
рансе”  адрозніваюцца  мерка­
ванні нават наконт таго, ці быў 
ён  увогуле  —  гэты  дазвол  на 
бясплатны праезд.

—  Вадзіцелі  мелі  пасвед­
чанне, у якім было пазначана 

іх месца працы  і якое давала 
права ўваходу на тэрыторыю 
транспартных  філіялаў,  а  не 
на  бясплатны  праезд,  —  за­
ўважыў  Уладзімір  Канопчан­
ка,  намеснік  генеральнага 
дырэктара  КУП  “Мінсктранс”. 
—  Вадзіцелі  і  кандуктары  не 
ездзілі  бясплатна,  гэта  зда­
ралася толькі ў тым выпадку, 
калі  яны  падміргвалі  знаёма­
му  кантралёру.  А  ўкладыш 
кантралёра  даваў  права 
бясплатнага  праезду  толькі 
тады,  калі  вадзіцелі  выкон­
валі  службовыя  абавязкі  як 
рэвізоры.

На  пытанне,  чаму  ж  тады 
забралі  пасведчанні,  Улад­
зімір Канопчанка адказаў неяк 
незразумела:  “Таму  што  ў  нас 
зараз  пашыраецца  і  ўзмацня­
ецца служба. У нас дастаткова 
інжынерна­тэхнічных работні­
каў” — і адаслаў нашага карэс­
пандэнта  за каментарыямі да 
іншых асоб.

—  Мы  самі  растлумачым 
сваім  работнікам  гэтую  сітуа­
цыю, калі спатрэбіцца. — рас­
павёў  Віктар  Тозік,  намеснік 
генеральнага  дырэктара  па 
перавозках КУП “Мінсктранс”. 
—  Гэта  ўнутраныя  справы 
прадпрыемства.  Людзі  павін­
ны  звяртацца  да  дырэктараў 

сваіх  паркаў,  а  не  ў  прэсу.  На 
жыццё  горада  адмена  бяс­
платнага  праезду  не  паўплы­
вала,  таму  тут  няма  чаго  ка­
менціраваць.

ПРЭМІЯ НА ПРАЯЗНЫ
—  Наша  работа  мае  сваю 

спецыфіку:  некаторыя  вадзі­
целі працуюць на два выезды, 
—  распавяла  адна  з  вадзіце­
ляў  грамадскага  транспарта. 
—Адпрацаваўшы чатыры гад­
зіны на лініі, яны едуць дадо­
му.  Многім  пры  гэтым  трэба 
змяніць некалькі відаў транс­
парта.  І  цяпер,  каб  вярнуцца 
на  другі  выезд,  яны  будуць 
вымушаны аплачваць праезд. 
А  колькі  на  гэта  спатрэбіцца 
талонаў? Таму мы і карысталі­
ся  правам  бясплатнага  пра­
езду.  Да  таго  ж  усе  вадзіцелі 
яшчэ  і  талоны  прадаюць.  Ад­
нак за гэты дадатковы абавя­
зак  мы  не  атрымлівалі  ніякіх 
грошай,  ён  кампенсаваўся 
правам  бясплатнага  праез­
ду.  Зараз  вадзіцелі,  дарэчы, 
пачынаюць  адмаўляцца  ад 
продажу талонаў з кабіны, бо 
не бачаць сэнсу ў дадатковай 
працы.

Дарэчы,  у  гэтым  месяцы  ў 
разліковых лістках вадзіцеляў 
трамваяў  з’явілася  новая  гра­
фа  №  77  —  “Прэмія  за  транс­
партныя  работы”.  Прэмія 
складае  36  тысяч  рублёў.  Як 
патлумачыла  кіраўніцтва  пар­
ка,  гэта  грошы,  за  якія  вадзі­
целям  прапануецца  набыць 
праязныя.  Улічваючы  падара­
жанне  праезду  ў  транспарце 
да  700  рублёў  (з  1  сакавіка), 
сума  гэтай  кампенсацыі  як 
мінімум недастатковая.

ІРЫНА СІНІЦА 

Экс-кіраўнік Белтэлерадыё-
кампаніі Ягор Рыбакоў вызва-
лены з выпраўленчай калоніі, 
паведамілі «Інтэрфакс Захад» 
у панядзелак у дэпартамен-
це выканання пакаранняў 
міністэрства ўнутраных спраў 
Беларусі (ДВП МУС).

«Рашэннем  суда  Я.Рыбакоў 
быў вызвалены ўмоўна датэр­
мінова  і  адбыў  да  месца  пра­
жывання ў  горад  Магілёў», — 
паведамілі ў ДВП МУС.

Як  раней  паведамляла 
агенцтва,  11  лютага  2005 
года  Вярхоўны  суд  прыга­
варыў  экс­старшыню  Бел­
тэлерадыёкампаніі  Ягора 
Рыбакова  да  11  гадоў  паз­
баўлення волі з адбываннем 
у калоніі ўзмоцненага рэжы­
му,  канфіскацыяй  маёмасці  і 
пазбаўленнем  права  займа­
ць  адказныя  пасады  на  пра­
цягу 5 гадоў.

Такі  прысуд  быў  вынесены 
на  падставе  арт.  430  ч.  3  КК 
Беларусі за атрыманне хабару 

асобай, якая займае адказнае 
становішча.  Я.Рыбакоў  такса­
ма  быў  абвінавачаны  ў  тым, 
што  выкарыстаў  службовае 
становішча  ў  мэтах  легаліза­
цыі сродкаў, атрыманых неза­
конным шляхам.

Я.Рыбакова  затрымалі  13 
лютага 2004 года, а 16 лютага 
ён быў арыштаваны па рашэн­
ні  намесніка  генеральнага 
пракурора  рэспублікі.  Праку­
ратура  распачала  крыміналь­
ную  справу  ў  адносінах  да 
Я.Рыбакова.  З  самага  пачатку 
свайго  тэрміну  Я.Рыбакоў  уз­
начальваў  турэмную  тэлесту­
дыю.

“НЕ” – БЯСПЛАТНАМУ ПРАЕЗДУ 

Я.РЫБАКОЎ - НА ВОЛІ

Вадзіцелі і кандуктары ў 
роспачы — іх пазбавілі 

права бясплатнага 
праезду ў грамадскім 

транспарце

Для вадзіцеляў трамваяў дый іншых транспартных сродкаў 
наступілі не лепшыя часы

Прынамсі менавіта такую выснову 
можна зрабіць, наведаўшы афі-
цыйны сайт Міністэрства культуры 
Беларусі kultura.by.

Напрыклад,  інфармацыя  ў  раздзеле 
“Тэатральныя прэм’еры”  апошні  раз 
абнаўлялася…  роўна  год  назад.  І  распа­
вядае яна аб прэм’ерах, якія адбудуцца ў 
сакавіку 2009 года.

Хаця  днямі  некаторыя  выданні  паве­
дамлялі  пра  гучную  прэм’еру  ў  Нацы­
янальным  тэатры  імя  Максіма  Горкага 
“Пане Коханку”. Спектакль прайшоў пры 
поўным аншлагу. Пасля прэм’еры артыс­
там  стоячы  пляскаў  у  далоні  не  толькі 
міністр  культуры  Павел Латушка,  але  і 
некаторыя  іншыя  высокія  чыноўнікі  — 
тая  ж  намесніца  кіраўніка  Адміністрацыі 
прэзідэнта  Наталля Пяткевіч  з  мужам­
тэлезоркай  Аляксандрам Мартынен-
кам і іншыя вядомыя асобы.

А  колькі  прэм’ер  за  апошні  год  адбы­
лося  ў  Купалаўскім  і  іншых  тэатрах  краі­
ны!  Але  на  сайце  Мінкульта  пра  гэта  ні 
гу­гу, быццам бы і не было нічога.

Больш­менш  абнаўляецца  на  так  зва­
ным  галоўным  культурным  сайце  краі­
ны  рубрыка  “Навіны”.  Хаця  і  навіны 
там,  шчыра  кажучы,  не  зусім  свежыя. 
Напрыклад,  30  сакавіка  сайт  Міністэрс­
тва  культуры  паведаміў  пра  тое,  што  “9 
сакавіка 2010 года па запрашэнні мініс-
тра культуры Рэспублікі Беларусь Паўла 
Латушкі ў Беларусі знаходзіўся з візітам 
міністр культуры Літоўскай Рэспублікі 
Рэмігіюс Вілкайціс”. Цікава, а чаму тады 

не  паведамляецца, 
чым  займаўся  і  якія 
пытанні  вырашаў 
міністр  культуры 
ў  астатнія  дні  —  з 
10  па  30  сакавіка? 
Хіба  ў  яго  не  было 
вартых  сустрэч,  пра 
якія  афіцыйны  сайт 
ведамства  мог  бы 
распавесці  хаця  б 
адным  радочкам  ці 
фотаздымкам?

Рубрыка  “Куль-
тура ў Інтэрнэце» 
ўвогуле  здзіўляе,  бо 
яшчэ два гады таму былі размешчаны ўся­
го дзве актыўныя спасылкі, якія тычыліся 
выключна…  Расіі:  “Все музеи России. Му-
зеи и галереи России, выставки, анонсы” і 
“Всё о российской культуре. Электронная 
газета «Культура-Портал”.

На  пачатку  лютага  гэтага  года  Мініс­
тэрства  культуры  Беларусі  і  асабіста 
міністр  Павел Латушка  абвясцілі  аб 
пачатку  буйнамаштабнай  кампаніі  «Бе-
ларусь — гэта мы».  Па  словах  Паўла 
Паўлавіча, акцыя будзе праходзіць увесь 
год,  у  яе  рамках  адбудзецца  каля  сотні 
культурных мерапрыемстваў, і стане яна 
своеасаблівай  справаздачай  дзеячаў 
культуры аб тым, што было  імі зроблена 
апошнім часам. «А таксама мы хочам ад-
значыць, што культура ёсць адным з най-
важнейшых фактараў пабудовы дзяржа-
вы і грамадства», — адзначыў П.Латушка.

Не паверыце, але на галоўнай старон­
цы  сайта  Мінкульта  ні  слова  не  знайсці 
пра гэтую акцыю! Ды і на ўнутраных ста­
ронках няма спасылак на “буйнамаштаб­
ную акцыю”, якія б кідаліся ў вочы. Няма 
нават  перадруковак  тэкстаў,  якія  выход­
зілі  пра  згаданую  акцыю  ў  лаяльных  да 
дзеючай улады сродках масавай інфарма­
цыі. Затое дагэтуль на галоўнай старонцы 
сайта “вісіць” сухая справаздача пра гра­
мадска­культурную, альбо культурна­ідэ­
алагічную акцыю “За Беларусь!”.

Ну проста анекдот!
Некаторыя  спасылкі  з  пераліку  “Сай-

ты арганізацый культуры Рэспублікі 
Беларусь” не працуюць.

Дзеля  справядлівасці  варта  адзна­
чыць,  што  аператыўная  інфармацыя  на 
сайце  Мінкульта  ўсё  ж  такі  ёсць.  У  разд­
зеле  “Славянскі  базар”  паведамляецца: 
“Адборачны тур на “Славянскі базар у Ві-
цебску-2010” працягнецца да 1 красавіка”. 
І яшчэ з kultura.by можна даведацца пра 
пералік  міжнародных  мерапрыемстваў 
Міністэрства культуры ў 2010 годзе.

Трэба  адзначыць,  што  цяперашні 
міністр культуры Павел Латушка — чала­

век сучасны. У адрозненне ад некаторых 
сваіх папярэднікаў ён не па чутках ведае, 
што такое інтэрнэт. Павел Паўлавіч нават 
мае  сваю  старонку  на  папулярным  сай­
це  “Аднакласнікі”,  якую  ён  перыядычна 
наведвае.  Напэўна,  Латушка  заходзіць 
таксама  і на  іншыя сайты, у тым ліку  і на 
беларускія. Няўжо ён не бачыць, што ад­
бываецца  на  сайце  ведамства,  якім  ён 
кіруе?

АРЫНА ЯНЬ

Закуліссе

ТЭАТРАЛЬНЫХ ПРЭМ’ЕР У 2010-М  
Ў БЕЛАРУСІ НЕ БЫЛО

На сайце расійскага Міністэрства 
культуры размешчана не толькі ін-
фармацыя пра маючыя адбыцца ме-
рапрыемствы з удзелам кіраўніцтва 
ведамства, але і анонсы бліжэйшых 
культурных мерапрыемстваў, якія 
абнаўляюцца амаль кожны дзень. 
Тут ёсць і відэахроніка, і перадру-
коўкі інтэрв’ю вядомых асоб, у тым 
ліку і выступы “культурных” чы-
ноўнікаў у прэсе. У адрозненне ад 
сайта Мінкульта Беларусі сайт Мініс-
тэрства культуры Расіі вельмі про-
сты і зразумелы.

На сайце Міністэрства культуры 
і турызму Украіны ёсць спасылка 
“Фотагалерэі”, якая адсутнічае на рэ-
сурсе kultura.by. Але фотаздымкі тут 
можна знайсці толькі праз пошука-
вую сістэму. Як і беларускі, украінскі 
сайт вельмі грувасткі і перагружаны 
афіцыёзам.

Міністэрства культуры і турызму 
Турцыі на сваёй рускамоўнай ста-
ронцы адразу запрашае на віртуаль-
ную экскурсію па музеях, палацах 
і тэатрах. Дарэчы, на гэтым сайце 
наведвальнікі могуць знайсці нават 
рэцэпты папулярных турэцкіх страў 
і даведацца пра гісторыю краіны, яе 
лідараў, а таксама пападарожнічаць 
па турэцкіх рэгіёнах.

 А ЯК У ІХ?

Victoria’s Secret прэзентавала сёлет-
нюю калекцыю купальнікаў. Яе прад-
ставілі тры мадэлькі: Міранда Кер, Кэн-
дыс Свэйнпул і Алесандра Амбросіо. 

Беларусь – гэта…

З жыцця рэгіёнаў

АБАВЯЗКОВАЕ —  
НЕ ЗНАЧЫЦЬ  
АПТЫМАЛЬНАЕ

Кампанію  прэзентаваў 
на  прэс­канферэнцыі  для 
журналістаў  мясцовых  СМІ 
(на  яе,  варта  адзначыць, 
прыйшлі  выключна  жур­
налісты,  якія  працуюць  у 
недзяржаўных  і  замежных 
СМІ)  старшыня  Магілёўскай 
гарадской  суполкі  незалеж­
нага  прафсаюза  радыёэлек­
троннай  прамысловасці 
(РЭП) Андрусь Дзвігун.

Ён  перадаў  у  прэсу  Калек­
тыўны  зварот  ад  маладых 
выбарцаў­студэнтаў  і  іхных 
бацькоў  да  дэпутатаў  Нацы­
янальнага  сходу  ад  Магілёва 
(акругі  85  і  86)  Аляксандра 
Юшкевіча  і  Яўгена  Мельні­
кава.  Дэпутатаў  заклікаюць 
выступіць  з  адпаведнай  за­
канадаўчай  ініцыятывай  па 
ўдасканаленні  парадку  раз­
меркавання  маладых  спецы­
ялістаў, якое цяпер рэгулюец­
ца  пастановай  Саўміна  за  № 
1702 ад 10.12.2007 г.

У  звароце  да  дэпутатаў, 
пад  якім  за  паўтара  тыдня 
паставілі  подпісы  звыш  630 
чалавек, у прыватнасці адзна­
чаецца,  што  абавязковае  раз­
меркаванне  становіцца  ўсё 
большай  праблемай.  Сёлета 
з  ёю  сутыкнецца  больш  за  1 
тысячу  выпускнікоў  трох  ма­
гілёўскіх ВНУ і Горацкай сель­
гасакадэміі  і больш як тысяча 
маладых  людзей,  якія  закон­

чаць  спецыяльныя  сярэднія 
ўстановы,  што  размешчаны  ў 
абласным цэнтры і Бабруйску.

Чаму ж пакутуюць тыя, хто 
падпадае  пад  размеркаваль­
ны  парадак  накіравання  на 
працу?

ЕМУ НА СЕВЕР, ЕЙ —  
В ДРУГУЮ СТОРОНУ...

Размеркаванне  не  ўлічвае 
нежадання  выпускнікоў  рап­
там  апынуцца  ў  незнаёмым 
рэгіёне — без родных, блізкіх 
і  нават  знаёмых,  без  жылля  і 
прыстойнага заробку, без пра­
ва  пакінуць  месца  працы  на 
працягу двух гадоў.

Як  вядома,  з’ехаць  альбо 
перайсці на  іншае месца пра­
цы  ў  тым  жа  рэгіёне  можна, 
толькі  аплаціўшы  кошт  наву­
чання.  Аднак,  па­першае  (як 
нагадваюць  аўтары  згаданага 
звароту),  навучанне  ў  нас,  па 
Канстытуцыі, бясплатнае, а па­
другое  —  пачатковы  заробак 
маладога спецыяліста (менаві­
та  з­за  таго,  што  ён  “нікуды 
не  дзенецца”)  як  правіла,  не 
перавышае  300  тыс.  рублёў,  і 
для таго, каб сабраць некалькі 
дзясяткаў  мільёнаў  для  кам­
пенсацыі  сродкаў  за  сваё  на­
вучанне, яму давядзецца пра­
цаваць  палову  жыцця.  Аднак 
жа бацькі, як справядліва мяр­
куюць яны самі і іх дзеці­студэ­
нты, ужо аплачваюць навучан­
не — праз падаткі, частка якіх 
ідзе на бюджэтнае ўтрыманне 
сістэмы адукацыі.

На  прэс­канферэнцыі  былі 
агучаны  выпадкі  распаду  ма­
ладых  сем’яў  у  выніку  “раз­
дзельнага  размеркавання”, 
якое на практыцы рэдка ўліч­
вае  сямейны  стан  выпускніка 
ці  выпускніцы.  Загад  “ему  на 
север,  ей  —  в  другую  сторо­
ну”  становіцца  для  маладых 
зусім  непатрэбным  (з­за  пры­
мусовасці)  выпрабаваннем 
на  трываласць  пачуццяў.  І  як 
пры гэтым быць з абвешчанай 
у  краіне  стратэгіяй  на  ўмаца­
ванне  сем’яў  і  заахвочванне 
нараджальнасці?

Таксама  прыводзіліся 
прыклады  таго,  як  юрыстам 
РЭП  удавалася  даказваць  у 
судах невыкананне працадаў­
цам  (у  больш  чым  трох  вы­
падках  гэта  былі  будаўнічыя 
арганізацыі,  трапна  названыя 
выпускнікамі  “ламай­трэста­
мі”)  адпаведных  параметраў 
кантракта  ў  адносінах  да  ма­
ладых  спецыялістаў  (па  іхных 
скаргах),  што  заканчвалася 
спыненнем  кантрактаў  “па 
згодзе  бакоў”.  Гэта  сведчыла 
аб тым, што арганізацыі, куды 
былі  размеркаваны  дыплом­
нікі,  насамрэч  ніякай  рэаль­
най патрэбы ў іх не мелі і бралі 
да  сябе  спецыялістаў  таксама 

па  прымусе.  Адпушчаныя  ж 
на волю выпускнікі ва ўсіх вы­
падках  самастойна  знаходзілі 
сабе новыя месцы працы — з 
добрымі ўмовамі і добрымі за­
робкамі.

ГАРАНТЫЯ НА ПРАЦУ ЦІ 
РЭКРУЦТВА?

Аўтары  і  падпісанты  Ка­
лектыўнага  звароту  падкрэс­
ліваюць,  што  ў  новым  зака­
надаўстве  трэба  захаваць  і 
напоўніць рэальным зместам 
гарантыю  для  кожнага  мала­
дога  спецыяліста  на  першае 
месца  працы.  Аднак  гэтая 
гарантыя не павінна мець ні­
чога агульнага з прымусовым 
“закабальваннем”  і  “рэкруц­
твам”.  Неабходна  ўлічваць 
вельмі  шырокі  комплекс  па­
пярэдніх  праблем.  Такіх,  на­
прыклад, як колькасць тых ці 
іншых  спецыялістаў,  патрэб­
ных  гаспадарцы  і  культуры; 
перспектывы  развіцця  эка­
номікі  і  сацыяльнай  сферы  ў 
кожным  рэгіёне;  заключэнне 
дамоў на прыняцце выпускні­
коў  у  прыватныя  арганізацыі 
і недзяржаўную бізнэс­сферу; 
магчымасць  (а  значыць,  на­
яўнасць  выкладчыкаў  і  базы) 
для  хуткага  перанавучання  і 
перакваліфікацыі;  надзейную 
сістэму дакладнага і якаснага 
функцыянавання  рынку  пра­
цы;  канкурэнтнасць  беларус­
кай працоўнай сілы на замеж­
ных рынках.

Кампанія за адмену прыму­
совага  размеркавання  выпус­
кнікоў  разам  з  удасканален­
нем  усёй  сістэмы  працоўнага 
суправаджэння  дыпломнікаў 
толькі  пачалася.  Магілёўскія 
актывісты  заклікаюць  да­
лучыцца  да  яе  ўсіх,  каго  хва­
люе гэтая праблема.

ВІКТАР ВОЙТ

“ПРЫМУСОВЫЯ” ВЫПУСКНІКІ

Ніводнага рабочага, механізатара, 
даяркі або прадпрымальніка сярод 
кандыдатаў няма.

Ад  выканаўчай  улады  кандыдатамі  ў 
дэпутаты  райсавета  вылучаліся  началь­
нік  упраўлення  сельскай  гаспадаркі, 
начальнік  аддзела  адукацыі,  начальнік 
аддзела культуры, начальнік фінансавага 
аддзела, намеснік начальніка ўпраўлення 
працы, кіраўнік справамі райвыканкама.

Упершыню  ў  мясцовых  СМІ  прадстаў­

лены прыбыткі кандыдатаў за мінулы год. 
Яны вагаюцца ад 6 113 347 рублёў да 44 
156 895 рублёў.

Пераважная  колькасць  будучых  дэ­
путатаў,  сярод  якіх  амаль  што  спрэс  чы­
ноўнікі  ды  кіраўнікі  прадпрыемстваў, 
мелі прыбытак больш за 20 мільёнаў руб­
лёў. Да прыкладу, дзеючы старшыня рай­

савета Уладзімір Бяляеў, які балаціруецца 
паўторна,  за  мінулы  год  зарабіў  35  830 
164 рублёў — больш як па тысячы дола­
раў у месяц.

Увогуле  ж  паўторна  і  на  безальтэрна­
тыўнай  аснове  балаціруецца  ў  раённы 
савет большасць кандыдатаў.

РАДЫЁ СВАБОДА

…І НІВОДНАГА РАБОЧАГА

Грамадская кампанія, якая мае на 
мэце дамагчыся адмены прымусова-
га размеркавання выпускнікоў ВНУ і 
сярэдніх спецыяльных навучальных 
устаноў, распачалася ў Магілёве.

Можна перачытаць мно-
ства кніжак і застацца пры 
“сваім інтарэсы”

Тыраж 299 экзэмпляраў

Кожны дзень, у прайм­тайм, 
Белсат паказвае дакументаль­
ныя  фільмы  на  гістарычныя 
тэмы  –  ад  разгону  бальшаві­
камі  Першага  ўсебеларускага 
з’езда  ў  1917­м,  да  Слуцкага 
збройнага чыну і лёсу генера­
ла Булак­Булаховіча.

У  гэтай  панараме  мне  аса­
біста не хапіла сэнсоўнай раз­
мовы  менавіта  пра  феномен 
Беларускай Народнай Рэспуб­
лікі,  пра  яе  заснавальнікаў. 
Адзінае  выключэнне  –  фільм 
“Далёка нам яшчэ да БНР”. Але 
ў ім асноўны акцэнт зроблены, 
усё ж, на сучаснасці. А хацела­
ся б некалі пабачыць фільм на 
гэтую  тэму  не  менш  грунтоў­
ны,  чым,  скажам,  “Беларусь 
пад  нямецкай  акупацыяй”, 
зроблены раней на Белсаце.

Ток­шоу  “Форум”,  першая 
частка  якога  выйшла  25  са­
кавіка,  таксама  было  прысве­
чана сённяшняму дню. Удзель­
нікі  перадачы  абмяркоўвалі 
пытанні:  ці  ёсць  у  Беларусі 
сапраўдны  суверэнітэт  і  што 
рабіць?  Адказаць  на  іх  спра­
бавалі  палітыкі  –  вядомыя 
(не  толькі  паводле  ток­шоу)  і 
вельмі шаноўныя прадстаўнікі 
апазіцыі  Станіслаў  Шушкевіч, 
Людміла  Гразнова,  Андрэй 
Саннікаў,  Анатоль  Лябедзька, 
Віктар Карніенка, Сяргей Каля­
кін. Яны гаварылі на вельмі ак­
туальныя і важныя тэмы – пра 
неабходнасць  дэмакратыза­
цыі, празрыстых выбараў, пра 
эканамічную  залежнасць  Бе­
ларусі ад Расіі, пра палітычныя 
гульні паміж Масквой і некато­
рымі краінамі ЕС  і пра магчы­
мую  пагрозу  суверэнітэту  РБ. 
У чым сышліся ўсе дыскутанты 

– дык гэта ў тым, што дзяржаў­
ны  суверэнітэт,  абвешчаны  ў 
1990­м, сёння ў Беларусі ёсць, 
хоць ён узурпаваны ўладай.

Але  яны  не  змаглі  адказа­
ць  на  пытанне  маладой  жан­
чыны  ў  студыі,  якая  сказала 

прыкладна так: у 90­м я скон­
чыла беларускую школу, яшчэ 
чатыры  гады  пасля  гэтага 
дзеці свабодна маглі навучац­
ца  па­беларуску,  але  ў  выніку 
рэферэндуму 95­га ва ўсіх нас 
забралі  мову,  сімвалы  бела­

рускай  дзяржаўнасці.  Прайш­
ло  ўжо  пятнаццаць  гадоў.  Ні­
чога не змянілася. Дык пра які 
суверэнітэт вы тут гаворыце?

Магчыма,  гэтае  пытанне 
прагучала для дзеячаў апазіцыі 
надта рытарычна, нават наіўна.

Але ўдзельнікі шоу, відаць, 
забыліся  на  дэвіз,  сфармуля­
ваны  ў  роліку  Белсата:  “няма 
будучыні  без  гісторыі”.  Нацы­
янальны  суверэнітэт  і  неза­
лежнасць не зводзяцца да пы­
танняў  эканомікі,  палітыкі  ці 
існавання  дзяржаўных  інсты­
тутаў. Ёсць знакавыя для ўсёй 
нацыі  рэчы  –  мова,  гістарыч­
ныя сцяг і герб, нацыянальныя 
святы.  (У  дадзеным  выпадку, 
Дзень  Волі).  У  перадачы  пра­
гучалі  вынікі  сацыялагічных 
апытанняў – 66 працэнтаў рэс­
пандзентаў лічаць, што ў Бела­
русі  ёсць  суверэнітэт.  І  толькі 
крыху больш за адзін працэнт 
лічаць 25 сакавіка нацыяналь­
ным святам...

У  той  самы  дзень,  адра­
зу  ўслед  за  ток­шоу  выйшаў 
дакументальны  фільм  “Эпо­
ха  Барадуліна”,  які  паставіў 
рэжысёр  Віктар  Корзун.  На 
жаль, тут не месца для падра­
бязнай  рэцэнзіі,  хоць  фільм 
таго  варты.  Герой  стужкі  –  не 
рэвалюцынер,  не  грамадскі 
дзеяч  (хоць  мы  бачым  яго 
побач  з  Зянонам  Пазняком, 
іншымі  вядомымі  палітыкамі 
на мітынгах апазіцыі, чуем яго 
верш,  прысвечаны  БНР).  Ён 
паэт.  Вялікі  паэт.  І  пры  гэтым, 
плоць ад плоці свайго народа. 
А яго стыхія – матчына мова ў 
самым  простым  сэнсе  слова. 
І  гэты чалавек, мякка кажучы, 
чужы для улады, якая ўзурпа­
вала дзяржаўны суверэнітэт.

Няма  ўжо  блізкіх  сяброў 
народнага  паэта  –  Караткеві­
ча,  Быкава,  якіх  мы  таксама 
бачым на экране. Васіль Быкаў 
гаворыць у даўнім сваім інтэр­
вью:  беларусы  павінны  гана­
рыцца тым, што жывуць у адну 
эпоху з Рыгорам Барадуліным. 
Ці сапраўды мы таго вартыя?

МАКСІМ ПЕШКА

ПА-НАД БНР

 Мова пакуль не стала прыярытэтам для нацыі

Тыдзень – з 22 па 28 сакавіка – праходзіць на канале Белсат пад знакам Дня 
Волі – 92-х угодкаў абвяшчэння незалежнасці БНР. Тэлеканал падрыхтаваў 
адмысловы ролік, у якім ёсць такія словы: “25 сакавіка – гэта нашае свята, бо 
няма будучыні без гісторыі”.


